
ዓስተርዋስራዅማእና ብሪል ኣከውሲ
ዓስተርዋስራዅማእና ባሓር ሃበውሲ
ሺራዅልድታኸትልድና ደርቢሲደኮውሲ
ንክማ አመሪ አተይናዮ ሺዎውሲ
ንሂትልድደኵደኒዮ ከረፈውሲ
ብሪል ክስርድሻኸው ባሓሊ ክሰውሲ
ዓስተርዋስራዅማእና ባሓር እሰውሲ
ብራ ዳገኖሎምባሓሊ ዓይብሰውሲ
ፈርደኒንሂትልድዮ ኒዲ ከብሰውሲ
እንደ ዋንሲ ኵገፍድበቀቅግሪኵግርሲ።

       ፈረኵ እንኵዅልኵኵ አዊል ገእየትአርእሊ
ብሪልማህምባዅንእማ ይኸ ባሓሊ
ዓስተርሊማህምባዅንእማ ብራ ዓንቀይጎቍሊ
ጋበለ ይአብልክኣና ገድም ተለየሊ
እንተውስክጋባ ኣን ቋለውሲድወሊ
ጉዳ ሽንክረስየሉ ንደምቢእንተርነሊ
ኵል ኣኽራስክፈርነሊቋልኑ ዋስኑ ክርነሊ
ጀረብረንእንቲ ላዅ ይን ህምብናኣካንሊ።

ስርኒማህምበውድእማ ስርኒንደኮውድ
ይእሩጝድጙስቱዅስርያ ክረውድ
ስርነንኪደለማእና ይነዲ ህምበውድ
ፈርግኒዋንቱኑዓስተርድባሓርድ
እሩጝ ህምበኩለእና ይዲ ህምበውድ
ንኪ ስርኒንሎምእንጫ ገንደለውድ
ኒግን እን ደበሳ ጃብራ ደኮ ህምበውድ።

ባሓራ ገብረግንብራኻ ውርዅ ጉሽሮ
ግናይ እንጋዅቃዕረትታሚታዅግማይሮ
ገንጅሩኻክተማ ናት ጃኸትልድፈስሮ
ክርደጛስሪርድፈርሓትልኻዋዓቢሮ
ገንጅሩክተማ ናት ኩጃብሊደኵስሮ።

ውራ ጋብነሊህምበውድክሪል ፈርግኒዋንቱኑ
ላምርነሊአመሪ ኪደኵ ንኪ ዋሱኑ
ለሀክነሊአመሪ ሺራዅ ፈርኖ ደብቱኑ
ስርኒንሎምንኪ ጀረብደላአመሪ ደብቱኑ
ቋልነኩንእንኵንማይነልድፈሩኑ
ና በልጛ ሀርከኩኑከብተዋእንቋሩኑ
ክሪል ፈረው ተከኒ ናዕይኖገንደሉኑ
ውራ ጋብነሊንኪ እንቊቊዋሰው ክሙኑ
ክሪልድእግሩ ሊጘር ክራ ከረፉኹለ
ደምቢራባራዅ ጃብራ ደኮ ዲኹለ
ይመኩልተከኖ ባርነስክጉሽዅለ
ይት ካያ ጎለለክገንጃ ገብዅለ
ብሪዅ ኣቅትጊባሓር ዩዅግንይዅለ
ዋኑ ክልማ አውኒ ገድም ከብተለ
ገውረታኣከላ እሸነማዋነለ
ዋነውድስርኒንእምንድክኣከን ደኵሮለ።

ህምበውድጋብኒንክረው ክርኒ ይድኖ
እምን ጋብኒንክኖ እርግኖመንደርትኖ
እኵላ ዳድንንጀረብናዅሊገእይኖ
ህምበውድስርኒንኪዳ ክራ ዋስኖ
ብሪልድጉኖ ባሓርድዓሰስኖ
ጀረብነጛዓስተርድዓስተርዋውኖ።

ሙሴ ዓዋተ
ስቶክሆልም

